
ᓯᕗᓪᓕᕐᒥ ᖃᐅᔨᑎᑦᑎᔾᔪᑎ 

2015-2016 ᑕᕝᕚᑭᑐᓗᐊᖅᑕᐃᓕᓂᕐᒥ ᐱᖁᔭᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐊᔾᔨᖃᕈᔪᒃᑐᖅ ᒫᓐᓇᐅᔪᖅ 

ᐱᕙᓪᓕᐊᓂᖓᓂᒃ ᓴᓇᔭᐅᔪᒥᒃ ᐊᑐᓕᖅᑎᑕᐅᓂᖓᓂᒃ ᓄᓇᕗᒻᒥ ᑕᕝᕚᑭᑐᓗᐊᖅᑕᐃᓕᓂᕐᒧᑦ  ᐱᖁᔭᕐᒥ. 

ᐊᑐᓕᖅᑎᑕᐅᓂᖓ ᑖᔅᓱᒪ ᐱᖁᔭᐅᑉ ᐱᒻᒪᕆᐅᔪᖅ ᐱᓕᕆᐊᒃᓴᖅ ᑎᑎᕋᖅᓯᒪᓪᓗᓂ ᓄᓇᕘᑉ ᑕᕝᕚᑭᑐᓗᐊᖅᑕᐃᓕᓂᕐᒥ 

ᑎᑎᖅᑲᖁᑎᖏᓐᓂ ᖃᓄᐃᓕᐅᕆᐊᕐᓂᕐᒧᑦ [1].  

ᒫᓐᓇᐅᔪᒧᑦ ᓄᓇᕘᓕᒫᒥ ᑕᕝᕚᑭᑐᖃᑦᑕᖅᑐᓄᑦ ᐱᑕᖃᐃᓐᓇᖃᑦᑕᖅᑐᓂ ᖃᔅᓯᐅᓂᖏᓐᓂ 62 ᐳᓴᓐᑎ [2], ᐊᒻᒪᓗ 

ᓄᓇᓕᖕᒥ ᓄᓇᓕᖕᓂ ᖃᐅᔨᓴᕈᑎᑦ ᐅᓂᒃᑳᓕᐊᑦ ᖃᔅᓯᐅᓂᖏᓐᓂ ᖁᑦᑎᒃᖢᓂ 84 ᐳᓴᓐᑎ [3], 

ᑕᕝᕚᑭᑐᓗᐊᖅᑕᐃᓕᑎᑦᑎᓂᖅ ᐱᒻᒪᕿᐅᓪᓗᓂ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓯᕗᓪᓕᐅᔾᔭᐅᔭᕆᐊᓕᒃ 

ᓄᓇᕗᒻᒥ. ᑕᕝᕚᑭᓅᖓᔪᓄᑦ ᐋᓐᓂᐊᑦ ᐊᒃᑑᑎᖃᕐᔪᐊᕐᒪᑕ ᐋᓐᓂᐊᖃᖅᑕᐃᓕᒪᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ 

ᓄᓇᕗᒻᒥᐅᓄᑦ. ᑖᓐᓇ ᐱᑎᑦᑎᓯᒪᔪᖅ ᐋᓐᓂᖅᑎᑦᑎᓂᕐᒥ ᐱᐅᙱᑦᑐᒃᑯᑦ ᐋᓐᓂᐊᖃᖅᑕᐃᓕᒪᓂᕐᒥ ᐊᒃᑑᑎᔪᓄᑦ 

ᓄᓇᕘᑉ ᐃᓄᐃᑦ ᖃᔅᓯᐅᓂᖏᓐᓂ, ᐋᖅᑭᒃᓯᒪᔪᒧᑦ 85 ᐳᓴᓐᑎᖓᓂᒃ ᓄᓇᕘᑉ ᓄᓇᓕᖏᓐᓂ. ᓱᓕᒃᑲᓐᓂᖅ, ᐊᕐᕌᒍᑕᒫᑦ, 

ᓄᓇᕗᒻᒥᐅᑦ ᓂᐅᕕᖃᑦᑕᐃᓐᓇᖅᑐᑦ ᓯᒡᒐᓕᐊᒃᑲᓐᓂᕐᓂ, ᐅᖓᑖᓄᑦ 56.2 ᒥᓕᐊᓐ ᓯᒡᒐᓕᐊᑦ ᓂᐅᕕᖅᑕᐅᔪᑦ 2015−ᒥ, 

ᖁᑦᑎᒃᓯᒋᐊᕐᖢᑎᒃ 54.5 ᒥᓕᐊᓐᓂᒃ 2014−ᒥi[4, 5]. 

ᓄᓇᕗᑦ ᐅᑭᐅᖏᑎᒍᑦ−ᒪᓕᒃᑎᓯᒪᔪᓂᒃ ᐳᕙᖕᒥᒍᑦ ᖃᓂᒻᒪᓯᖃᖅᑐᑦ (ᑳᓐᓱ) ᖃᔅᓯᐅᓂᖏᑦ 157.49 ᖃᐅᔨᔭᐅᓲᑦ 

ᐊᑕᐅᓯᕐᒧᑦ 100,000 ᐃᓄᖏᓐᓄᑦ, ᑎᑭᑲᓴᒃᖢᓂ ᐱᖓᓱᐃᓪᓗᐊᖅᑐᒥᒃ ᑲᓇᑕᒥ ᖃᔅᓯᐅᓂᖏᓐᓂ 53.78 ᖃᐅᔨᔭᐅᓲᑦ 

ᐊᑕᐅᓯᕐᒧᑦ 100,000 ᐃᓄᖏᓐᓄᑦ, [6]. ᖃᐅᔨᒪᔭᐅᔪᖅ ᐃᒪᓐᓇᐸᓗᒃ 90% ᐳᕙᖕᒥᒍᑦ ᐱᔪᓐᓃᕈᓐᓇᙱᑦᑐᓖᑦ 

ᐱᑎᑕᐅᓯᒪᔪᑦ ᑕᕝᕚᑭᑐᖃᑦᑕᕐᓂᕐᒧᑦ, ᑕᐃᒪᐃᒃᑲᓗᐊᖅᑎᓪᓗᒍ, ᐊᑐᓕᖅᑐᑦ ᐳᕙᖕᒥᒍᑦ ᐱᔪᓐᓃᕈᓐᓇᙱᑦᑐᖅᑖᖅᑐᓄᑦ 

ᐊᕐᕌᒍᒐᓴᖕᓄᑦ ᓱᐴᖅᑐᖃᑦᑕᓕᓚᐅᖅᑎᓪᓗᒋᑦ. ᑖᔅᓱᒪ ᐊᔾᔨᖓᓄᑦ ᐱᔾᔪᑎᒧᑦ, ᒥᒃᖠᒋᐊᕐᓂᖓ ᐳᕙᒃᑯᑦ 

ᐱᔪᓐᓃᕈᓐᓇᙱᑦᑐᑦ ᖃᔅᓯᐅᓂᖏᑦ ᒥᒃᖠᒋᐊᕋᔪᒃᑐᑦ ᐊᕐᕌᒍᖏᓐᓂ ᒥᒃᖠᒋᐊᕐᔪᐊᕐᖢᑎᒃ ᓱᐹᖅᑐᖃᑦᑕᖅᑐᓄᑦ 

ᖃᔅᓯᐅᓂᖏᓐᓂ.  

ᒪᐃ 2004−ᒥ, ᓄᓇᕗᒻᒥ ᒐᕙᒪᒃᑯᑦ ᒪᓕᒐᓕᐅᕐᖢᑎᒃ ᓄᓇᕗᒻᒥ ᑕᕝᕚᑭᑐᓗᐊᖅᑕᐃᓕᓂᕐᒧᑦ ᐱᖁᔭᕐᒥ ᑐᑭᖃᖅᑎᖦᖢᒍ 

ᐃᑲᔪᕋᓱᖕᓂᕐᒥ ᒥᒃᖠᒋᐊᕐᑎᓪᓗᒍ ᐊᑦᑕᕐᓇᕐᓂᖓ ᐱᑎᑕᐅᔪᑦ ᑕᕝᕚᑭᑐᕐᓂᕐᒧᑦ. ᑕᕝᕚᑭᑐᓗᐊᖅᑕᐃᓕᓂᕐᒧᑦ ᐱᖁᔭᖅ 

ᑭᒡᒐᖅᑐᐃᔪᖅ ᖁᕝᕙᕆᐊᓗᐊᖃᑦᑕᖅᑑᑉ ᓄᓇᕗᓕᒫᒥ ᑕᕝᕚᑭᑐᓗᐊᖅᑕᐃᓕᓂᕐᒥ, ᑐᒑᕋᕆᓪᓗᒍ:  

 ᖁᕝᕙᓯᒋᐊᖅᑎᓪᓗᒍ ᓴᐳᒻᒥᓗᒍᓗ ᐋᓐᓂᐊᖃᖅᑕᐃᓕᒪᓂᖅ ᖃᓄᐃᙱᑦᑎᐊᕐᓂᕐᓗ ᓄᓇᕗᒻᒥᐅᓄᑦ ᐱᑎᓪᓗᒋᑦ 

ᑭᒃᑯᑐᐃᓐᓇᕐᓄᑦ ᐅᐸᒐᐅᔪᑦ ᐃᖅᑲᓇᐃᔭᕐᕖᓪᓗ ᓱᐴᖅᑐᕐᓇᙱᓪᓗᑎᒃ; ᐊᒻᒪᓗ  

 ᒥᒃᖠᒋᐊᖅᑎᓪᓗᒍ ᐱᔪᓐᓇᖅᑕᐅᓂᖓ ᑕᕝᕚᑭᑦ ᐱᖁᑎᖏᑦ, ᐱᓗᐊᖅᑐᒥ ᒪᒃᑯᒃᑐᓄᑦ, ᑭᒃᓕᖃᖅᑎᑦᑎᓂᒃᑯᑦ 

ᓴᖅᑭᔮᖅᑎᑕᐅᓂᖏᓐᓂᒃ ᓂᐅᕕᐊᒃᓴᐅᔪᑦ ᑕᕝᕚᑭᑦ ᐱᖁᑎᖏᑦ.  
i ᓄᓇᕗᓕᒫᒥ ᖃᐅᔨᑎᑦᑎᓪᓗᑎᒃ ᓯᒡᒐᓕᐊᓂᒃ ᓂᐅᕕᐊᒃᓴᖃᕐᓂᕐᓂ, ᐊᑕᐅᓯᐅᑦᑕᕐᖢᑎᒃ, ᐊᕐᕌᒍᒧᑦ.  

ᐃᑲᔪᖅᓱᕐᓗᒍ ᑕᕝᕚᑭᑐᓗᐊᖅᑕᐃᓕᓂᕐᒧᑦ ᐱᖁᔭᖅ ᓄᓇᕗᓕᒫᒥᓪᓗ ᑕᕝᕚᑭᑐᓗᐊᖅᑕᐃᓕᓂᕐᒥ ᖃᓄᐃᓕᐅᕈᑎᑦ, 

ᓄᓇᕘᑉ ᑕᕝᕚᑭᑐᓗᐊᖅᑕᐃᓕᓂᕐᒧᑦ ᑎᑎᖅᑲᖁᑎᖏᑦ ᖃᓄᐃᓕᐅᕆᐊᕐᓂᕐᒧᑦ, 2011-2016, ᐋᖅᑭᒃᑕᐅᓚᐅᖅᑐᖅ.  

ᑖᓐᓇ ᑎᑎᖅᑲᓕᐊᖅ ᖃᓄᐃᓕᐅᕆᐊᕐᓂᕐᒧᑦ ᖃᐅᔨᓴᖅᑕᐅᑦᑎᐊᖅᓯᒪᔪᖅ, ᑭᖑᓪᓕᖅᐹᖓᓂ ᐅᓂᒃᑳᓕᐊᖑᓗᓂ 

ᓂᕆᐅᒋᔭᐅᔪᖅ 2017−ᒥ.   

 

ᓄᓇᕗᒻᒥ ᑕᕝᕚᑭᓄᑦ ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ 

ᓄᓇᕗᒻᒥ ᑕᕝᕚᑭᓄᑦ ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ (TECP) ᐋᖅᑭᒃᑕᐅᓚᐅᖅᑐᖅ 

ᐃᑲᔪᖅᓱᕋᓱᒃᖢᑎᒃ ᐱᒋᐊᖅᑕᐅᓂᖓᓂᒃ ᓄᓇᕘᑉ ᑕᕝᕚᑭᑐᓗᐊᖅᑕᐃᓕᓂᕐᒧᑦ ᐱᖁᔭᖓᓂᒃ ᐊᑐᕐᓂᒃᑯᑦ 

ᐃᓕᓐᓂᐊᖅᑎᑦᑎᓂᕐᓂ ᑲᒪᒋᔭᖃᕐᓂᕐᓂᒃᓗ ᖃᓄᐃᓕᐅᕈᑎᓂᒃ ᐱᐊᓂᖁᓪᓗᒋᑦ ᓂᐅᕕᐊᒃᓴᖃᖅᑎᑦ ᒪᓕᑦᑎᐊᕐᓗᑎᒃ. 

ᑕᕝᕚᑭᓂᒃ ᓂᐅᕕᐊᒃᓴᖃᖅᑏᑦ ᐱᕕᒃᓴᐅᑕᓪᓗᐊᖅᑎᓪᓗᒋᑦ ᓂᐅᕕᕐᓂᕐᒧᑦ ᑕᕝᕚᑭᑦ ᐱᖁᑎᖏᓐᓂ, ᑕᕝᕚᑭᓄᑦ 

ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ (TECP) ᐱᓕᕆᖃᑎᒌᖏᑦ ᐱᓕᕆᐊᖃᖅᓯᒪᔪᑦ ᐱᑎᓐᓇᓱᒃᖢᒋᑦ 

ᓂᐅᕕᐊᒃᓴᖃᖅᑎᑦ ᑐᑭᓯᐅᒪᓗᑎᒃ ᑲᒪᒋᔭᕆᐊᖃᖅᑕᖏᓐᓂᒃ ᑕᐃᑰᓇ ᑕᕝᕚᑭᑐᓗᐊᖅᑕᐃᓕᓂᕐᒧᑦ ᐱᖁᔭᖅ 

ᒪᓕᒋᐊᓕᖏᓐᓂᒃᓗ. ᑕᐅᑐᓪᓗᐊᑕᕐᖢᑎᒃ ᑕᕝᕚᑭᓄᑦ ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ (TECP) 

ᐱᓕᕆᐊᖃᕐᓂᕐᒥ ᑕᐅᑐᒃᑐᑦ ᐱᑎᑦᑎᑕᐃᓕᓂᕐᓂ ᑕᕝᕚᑭᓂᒃ ᓂᐅᕕᐊᒃᓴᖃᕐᓂᕐᒥ ᐃᓄᖕᓄᑦ ᑐᖔᓂ 19 ᐅᑭᐅᓕᖕᓄᑦ.  

ᐊᑐᓕᖅᑎᑕᐅᓂᖓ ᑕᕝᕚᑭᓄᑦ ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ ᐸᕐᓇᒃᑕᐅᓪᓗᓂ ᐅᖓᑖᓄᑦ ᐱᖓᓱᑦ 

ᓇᓃᓐᓂᖏᓐᓂ:  

1) ᓇᓃᓐᓂᖓ I: ᐱᕙᓪᓕᐊᑎᑦᑎᓂᖅ ᑕᕝᕚᑭᓄᑦ ᐃᓕᓐᓂᐊᖅᑎᑦᑎᓂᕐᓂ ᑲᒪᒋᔭᖃᕐᓂᕐᓂᒃᓗ 

ᐱᓕᒻᒪᒃᓴᐃᓂᕐᒥ ᐱᖁᑎᖏᓐᓂ (ᐱᔭᕇᖅᑕᐅᓯᒪᔪᖅ 2014/2015);  

2) ᓇᓃᓐᓂᖓ II: ᐃᓕᓐᓂᐊᖅᑎᑦᑎᓂᖅ ᐃᓕᓐᓂᐊᕐᓂᕐᒥ ᑲᒪᒋᔭᖃᕐᓂᕐᓗ ᐱᓕᒻᒪᒃᓴᐃᓂᕐᓂ ᑕᕝᕚᑭᓂᒃ 

ᓂᐅᕕᐊᒃᓴᖃᖅᑎᓄᑦ (2015/2016); ᐊᒻᒪᓗ 

3) ᓇᓃᓐᓂᖓ III: ᑕᕝᕚᑭᓂᒃ ᓂᐅᕕᐊᒃᓴᖃᖅᑎᓄᑦ ᖃᐅᔨᓴᕈᑎᑦ (ᓂᕆᐅᒋᔭᐅᔪᖅ ᐱᒋᐊᓛᕐᓂᖓᓂᒃ 

2016/2017).  

 
ᓇᓃᓐᓂᖓ I (2014/2015) 
 

ᓇᓃᓐᓂᖓ I ᓄᓇᕗᒻᒥ ᑕᕝᕚᑭᓄᑦ ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ ᑕᐅᑐᓪᓗᐊᑕᕐᖢᓂ 

ᐱᕙᓪᓕᐊᑎᑦᑎᓂᕐᒥ ᓄᓇᕗᒻᒥ ᑕᕝᕚᑭᓂᑦ ᓂᐅᕕᐊᒃᓴᖃᖅᑎᑦᓄᑦ ᒪᓕᒐᒃᓴᖏᓐᓂᒃ. ᓴᓇᔭᐅᓚᐅᖅᑐᖅ 

ᐱᑎᑦᑎᔪᒪᓪᓗᑎᒃ ᑕᕝᕚᑭᓂᒃ ᓂᐅᕕᐊᒃᓴᖃᖅᑎᓂ ᐃᖅᑲᓇᐃᔭᖅᑎᖏᓐᓂᒃᓗ ᐱᑕᖃᖅᑎᑦᑎᓂᕐᒥ ᐃᑲᔪᕐᓗᒋᑦ 

ᑐᑭᓯᓗᑎᒃ ᑲᒪᒋᔭᕆᐊᖃᖅᑕᖏᓐᓂ ᓚᐃᓴᓐᓯᖃᖅᑎᐅᓗᑎᒃ ᑕᕝᕚᑭᓄᑦ ᓂᐅᕕᐊᒃᓴᖃᖅᑎᑦ ᓄᓇᕗᒻᒥ. ᑕᕝᕚᑭᓄᑦ 

ᓂᐅᕕᐊᒃᓴᖃᖅᑎᓄᑦ ᒪᓕᒋᐊᓕᖏᑦ ᐊᑐᐃᓐᓇᐅᔪᑦ ᑕᒪᐃᓐᓄᑦ ᑎᓴᒪᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᖅᑕᑎᒍᑦ 

ᐃᓚᐅᑎᑦᑎᓪᓗᑎᒃᓗ ᐊᑎᓕᐅᖅᑕᐅᓯᒪᔪᒥᒃ ᑎᑎᖅᑲᒥᒃ ᑕᐃᑰᓇ ᐱᖁᔭᒃᑯᑦ. ᐃᓚᐅᑎᑦᑎᖕᒥᔪᑦ ᐃᖅᑲᓇᐃᔭᖅᑎᓄᑦ 

ᐱᓕᒻᒪᒃᓴᐃᓂᕐᒥ ᐊᑭᓐᓇᕐᒥᐅᑕᒥᒃ ᐃᓗᓕᖃᖅᑐᓂ ᓇᓗᓇᐃᔭᕈᑎᓂᒃ ᐱᓪᓗᒍ ᑕᕝᕚᑭᑐᓗᐊᖅᑕᐃᓕᓂᕐᒧᑦ ᐱᖁᔭᖅ, 

ᐊᒻᒪ ᐊᑐᒐᒃᓴᖅ ᐃᑲᔪᕐᓗᖏᑦ ᐃᖅᑲᓇᐃᔭᖅᑎᑦ ᓈᓴᐅᓯᕆᓂᕐᒥ ᓂᐅᕕᖅᑐᓄᑦ ᐅᑭᐅᖏᓐᓂ ᐃᑲᔪᕐᓗᒋᑦ 

ᖃᐅᔨᒪᒋᐊᕐᓗᑎᒃ ᐅᖓᑖᓂ 19 ᐅᑭᐅᖃᕐᓂᖏᓐᓂ. 

 

ᓇᓃᓐᓂᖓ II (2015/2016) 
 

ᓇᓃᓐᓂᖓ II ᐱᒋᐊᓚᐅᖅᑐᖅ ᐅᑐᐱᕆ 2015−ᒥ ᑕᐅᑐᓪᓗᐊᑕᕐᖢᓂᓗ ᐊᑖᓃᑦᑐᓂᒃ ᒪᑐᐃᕈᑎᓂᒃ 

ᐊᑐᖅᑎᑦᑎᔾᔪᑎᓂᒃ:   

 ᑐᓂᐅᖅᑲᐃᓪᓗᑎᒃ ᖃᐅᔨᓴᕐᖢᑎᒃᓗ 2015 ᑕᕝᕚᑭᓂᒃ ᓂᐅᕕᐊᒃᓴᖃᖅᑎᓂ ᖃᐅᔨᓴᕈᑎᓂᒃ 

ᓴᖅᑭᑎᑦᑎᔪᒪᓪᓗᑎᒃ ᑐᑦᑕᕐᕕᒃᓴᖓᓂ ᑕᕝᕚᑭᓂᒃ ᓂᐅᕕᐊᒃᓴᖃᖅᑎᑦ ᑐᑭᓯᐅᒪᓗᑎᒃ ᑲᒪᒋᔭᕆᐊᖃᖅᑕᖏᓐᓂ 

ᑕᐃᑰᓇ ᑕᕝᕚᑭᑐᓗᐊᖅᑕᐃᓕᓂᕐᒧᑦ ᐱᖁᔭᕐᒥ;  

 ᐱᑎᑕᐅᓪᓗᓂ ᑕᕝᕚᑭᑐᓗᐊᖅᑕᐃᓕᓂᕐᒧ ᐱᖁᔭᖅ ᑕᕝᕚᑭᓄᓪᓗ ᓂᐅᕕᐊᒃᓴᖃᖅᑎᑦ ᒪᓕᒋᐊᖃᖅᑕᖏᑦ 

ᐱᓕᒻᒪᒃᓴᐃᓂᖅ ᑕᕝᕚᑭᓄᑦ ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ ᐃᖅᑲᓇᐃᔭᖅᑎᖏᓐᓄᑦ 

ᐊᕙᑎᓕᕆᓂᕐᒧᓪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ;  

 ᐱᔭᕇᕐᖢᓂ ᐃᓕᓐᓂᐊᖅᑎᑦᑎᓂᕐᒥ ᑲᒪᒋᔭᖃᕐᓂᕐᒥᒃᓗ ᐳᓚᕋᕐᓂᕐᓂ ᑕᐃᒃᑯᓂᖓ 93 ᓚᐃᓴᓐᓯᓖᑦ 

ᓂᐅᕕᐊᒃᓴᖃᖅᑎᓄᑦ ᑕᒪᐃᓐᓄᑦ 25 ᓄᓇᓕᖕᓄᑦ ᓄᓇᕗᒻᒥ;  

 ᐋᖅᑭᒃᑕᐅᓪᓗᓂ ᑕᕝᕚᑭᓄᑦ ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ ᐊᑐᐊᒐᖓ 

ᐊᑐᕆᐊᖃᖅᑕᖏᓪᓗ ᕿᒥᕐᕈᐊᒐᖓ ᓯᕗᒻᒧᐊᕐᓗᒋᑦ ᐃᖅᑲᓇᐃᔮᖓ ᐊᕙᑎᓕᕆᓂᕐᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᑕᕝᕚᑭᓄᑦ ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ 

ᐃᖅᑲᓇᐃᔭᖅᑎᖏᑦ (ᐱᓕᕆᐊᖑᔪᖅ);  

 ᐋᖅᑭᒃᓯᓪᓗᑎᒃ ᐊᑐᓕᖅᑎᑦᑎᓪᓗᑎᒃᓗ ᖃᕋᓴᐅᔭᒃᑯᑦ ᑲᑎᖅᓱᖅᓯᒪᔪᓂᒃ ᖃᐅᔨᓴᕐᓂᕐᒧᑦ ᓇᓂᓯᓂᕐᓄᓪᓗ 

ᑕᕝᕚᑭᓄᑦ ᐊᑐᓕᖅᑎᑦᑎᓂᕐᓂ ᖃᓄᐃᓕᐅᕈᑎᓂᒃ;  

 ᐋᖅᑭᒃᓯᓪᓗᑎᒃ ᐊᑐᓕᖅᑎᑦᑎᓪᓗᑎᒃᓗ ᐱᕙᓪᓕᐊᓂᖓᓂᒃ ᐱᖁᔨᓪᓗᑎᒃ ᒫᓐᓇᒨᖓᔪᓕᒫᑦ ᓯᕗᓂᒃᓴᒧᓪᓗ 

ᐊᕙᑎᓕᕆᓂᕐᒥ ᐋᓐᓂᐊᖃᕐᓇᙱᑦᑐᓕᕆᔨᓂᑦ (ᓇᓃᓐᓂᖏᑎᒍᑦ ᖁᑦᑎᖕᓂᖏᓐᓂ) ᑎᓕᔭᐅᓪᓗᑎᒃ 

“ᖃᐅᔨᓴᖅᑎᐅᓗᑎᒃ” ᑕᐃᑰᓇ ᑕᕝᕚᑭᑐᓗᐊᖅᑕᐃᓕᓂᕐᒧᑦ ᐱᖁᔭᒃᑯᑦ; ᐊᒻᒪᓗ  

 ᓄᑖᖑᕆᐊᖅᑕᖅ “ᑕᕝᕚᑭᓄᑦ ᒪᓕᒐᕐᓗ” ᐃᑭᐊᖅᑭᕕᖓ ᐅᕙᓂ NUQuits.ca ᐃᑭᐊᖅᑭᕕᒃ.  

ᓇᓂᔭᐅᔪᑦ 2015−ᒥ ᑕᕝᕚᑭᓄᑦ ᓂᐅᕕᐊᒃᓴᖃᖅᑎᓄᑦ ᖃᐅᔨᓴᕐᓂᕐᓂ ᐃᓚᐅᑎᑦᑎᔪᑦ [7]: 

 ᐅᖓᑖᓄᐊᕐᔪᑐᐃᓐᓇᖅ ᓇᑉᐸᖓᓂ (52%) ᑕᕝᕚᑭᓂᒃ ᓂᐅᕕᐊᒃᓴᖃᖅᑎᓄᑦ ᖃᐅᔨᓴᕐᓂᕐᓂ 

ᓇᓗᓇᐃᖅᓯᓪᓗᑎᒃ ᐊᑎᓕᐅᖅᑕᐅᓯᒪᔪᒥᒃ ᐊᑭᓐᓇᒦᑦᑐᖃᙱᓐᓂᖓᓂᒃ ᓱᐴᖅᑐᕆᐊᖃᙱᓐᓂᕐᒥ ᐃᓄᐊᓂ 

ᐱᖓᓱᑦ ᒦᑕᑦ ᐃᓯᕆᐊᕐᕕᐅᑉ.  

 ᐃᒪᓐᓇᐅᐸᓗᒃᑐᑦ ᐱᖓᓱᐃᖅᓱᕐᓗᐊᖅᑐᑦ ᑕᕝᕚᑭᓂᒃ ᓂᐅᕕᐊᒃᓴᖃᖅᑎᑦ (27%) ᓇᓗᓇᐃᖅᓯᓪᓗᑎᒃ 

ᐃᖅᑲᓇᐃᔭᖅᑎᖏᑦ ᓂᐅᕕᖅᑎᑦᑎᓲᑦ ᑕᕝᕚᑭᓂᒃ ᐱᓗᐊᙱᖦᖢᑎᒃ ᖃᐅᔨᒪᓂᖏᓐᓂ ᓄᓇᕘᑉ ᑕᕝᕚᑭᓄᑦ 

ᓂᐅᕕᐊᒃᓴᓄᑦ ᒪᓕᒐᖏᓐᓂ.  

 ᑕᒪᒃᑭᑲᓴᒃᖢᑎᒃ ᑕᕝᕚᑭᓂᒃ ᓂᐅᕕᐊᒃᓴᖃᖅᑎᑦ ᖃᐅᔨᓴᖅᑕᐅᔪᑦ (96%) ᐅᖃᕐᖢᑎᒃ 

ᐱᓕᒻᒪᒃᓴᐃᖃᑦᑕᕐᓂᕐᒥᓂᒃ ᐃᖅᑲᓇᐃᔭᖅᑎᖏᓐᓂ ᓂᐅᕕᖅᑎᑦᑎᓂᕐᒥ ᑕᕝᕚᑭᓂᒃ ᒪᓕᒐᖅᑎᒍᑦ.  

 

ᑲᔪᓯᑎᓪᓗᒍ ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᓂᓗ ᐳᓚᕋᕐᓃᑦ ᐊᕙᑎᓕᕆᓂᕐᒥ ᐋᓐᓂᐊᖃᕐᓇᙱᑦᑐᓕᕆᔩᑦ, 

ᓂᕆᐅᒋᔭᐅᔪᖅ ᐃᒪᐃᓐᓇᔭᕐᓂᖓᓂᒃ:  

 ᐊᖏᒃᓕᒋᐊᕐᓗᓂ ᐅᔾᔨᖅᓱᕐᓂᖅ ᖃᐅᔨᒪᓂᕐᓗ ᓄᓇᕗᒻᒥ ᒐᕙᒪᒃᑯᑦ ᒐᕙᒪᑐᖃᒃᑯᓪᓗ ᑕᕝᕚᑭᓄᑦ 

ᒪᓕᒋᐊᓕᖏᓐᓂ;   

 ᐊᖏᒃᓕᒋᐊᕐᓗᓂ ᒪᓕᑦᑎᐊᕐᓂᖅ ᓄᓇᕗᒻᒥ ᒐᕙᒪᒃᑯᑦ ᒐᕙᒪᑐᖃᒃᑯᓪᓗ ᑕᕝᕚᑭᓄᑦ ᒪᓕᒐᖏᓐᓂ 

ᐊᑐᕆᐊᓕᖏᓐᓂᒃᓗ;  

 ᐊᖏᒃᓕᒋᐊᕐᓗᓂ ᓴᐳᒻᒦᓂᖅ ᑕᕝᕚᑭᓅᖓᔪᓄᑦ ᐊᑦᑕᕐᓇᖅᑐᓂᒃ; ᐊᒻᒪᓗ  

 ᓴᙱᒃᑎᒋᐊᕐᓗᓂ ᐊᑐᐊᒐᑎᒍᑦ ᑎᑎᖅᑲᖓ ᐊᖏᒃᓕᒋᐊᕐᓗᓂᓗ ᐊᑐᓕᖅᑎᑕᐅᓂᖓ ᐊᖏᓂᖓᓂᒃ.  
 

ᓇᓃᓐᓂᖓ III - ᓯᕗᒻᒧᐊᖕᓂᖅ (ᐅᑐᐱᕆ 2016 ᓯᕗᒻᒧᓪᓗ) 
 

ᒪᑐᐃᕈᑎᑦ ᐊᑐᖅᑎᒐᒃᓴᑦ ᑕᒡᕙᓂ ᑭᖑᓪᓕᕐᒥ ᓇᓃᓐᓂᖓᓂᒃ ᐃᓚᐅᑎᑦᑎᓇᔭᖅᑐᑦ:  

 ᐱᓕᒻᒪᒃᓴᐃᓂᖅ ᐊᑐᓕᖅᑎᑦᑎᓂᕐᓗ ᐊᕙᑎᓕᕆᓂᕐᒧᑦ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ 

ᖃᐅᔨᓴᕐᓂᖅ ᖃᕋᓴᐅᔭᕐᒥ ᐱᓕᕆᐊᒃᓴᖅ;  

 ᖃᐅᔨᓴᕐᓂᕐᒥ ᐱᓕᒻᒪᒃᓴᐃᓂᖅ ᐊᕙᑎᓕᕆᓂᕐᒥ ᐋᓐᓂᐊᖃᕐᓇᙱᑦᑐᓕᕆᔨᓄᑦ ᐊᒻᒪ ᑕᕝᕚᑭᓄᑦ 

ᐃᓕᓐᓂᐊᕐᓂᖅ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ ᐃᖅᑲᓇᐃᔭᖅᑎᓄᑦ;  

 ᐃᓱᒪᒋᔭᒃᓴᑦ ᐊᑑᑎᖃᑦᑎᐊᖅᑐᒃᑯᑦ ᐊᑐᖔᕈᓐᓇᖅᑐᓂᒃ ᐃᓕᓗᒋᑦ ᓱᒋᐊᕈᑎᑦ;  

 ᑐᓂᐅᖃᐃᔾᔪᑎᑦ ᖃᐅᔨᓴᕈᑎᓪᓗ 2016 ᑕᕝᕚᑭᓄᑦ ᓂᐅᕕᐊᒃᓴᖃᖅᑎᑦ ᖃᐅᔨᓴᕐᓂᕐᓂ (ᑕᑯᔭᐅᑎᒃᑲᓐᓂᕐᓗᒋᑦ 

2015 ᑎᑎᕋᖅᓯᒪᔪᑦ ᑕᕝᕚᑭᓄᑦ ᓂᐅᕕᐊᒃᓴᖃᖅᑎᓄᑦ ᖃᐅᔨᓴᕈᑎᑦ); 

 ᑐᓂᐅᖅᑲᐃᔾᔪᑎᑦ ᓄᓇᕗᒻᒥ ᑕᕝᕚᑭᑐᓗᐊᖅᑎᑦᑎᑕᐃᓕᒪᔾᔪᑎᑦ ᑎᑎᖅᑲᖏᓐᓂ ᖃᓄᐃᓕᐅᕆᐊᕐᓂᕐᒧᑦ, 

ᖃᐅᔨᓴᖅᑕᐅᓂᖏᓐᓄᑦ ᖃᓄᐃᑦᑑᓂᖏᑦ;  

 ᐸᕐᓇᐃᓂᖅ ᓴᖅᑭᑕᐅᓂᖓᓄᑦ ᐃᕐᖐᓐᓇᖅ ᐊᑐᓕᖅᑎᑦᑎᔾᔪᑎᓄᑦ ᐱᕙᓪᓕᐊᓂᖅ ᑕᐃᑰᓇ 

ᑕᕝᕚᑭᑐᓗᐊᖅᑕᐃᓕᓂᕐᒧᑦ ᐱᖁᔭᖓᓂᒃ; ᐊᒻᒪᓗ  

 ᖃᐅᔨᓴᕈᑎᑦ ᓂᐅᕕᐊᒃᓴᖃᖅᑎᑦ ᐃᓂᖏᓐᓂ. 

ᑭᖑᓪᓕᖅᐹᒥ 

ᐅᓄᕐᓂᖅᓴᑦ ᑲᓇᑕᒥᐅᑕᑦ ᓄᓇᓕᖏᑦ ᑕᑯᓯᒪᑎᓪᓗᒋᑦ ᐊᑐᕈᓐᓃᑲᐅᖅᑐᖅᑐᓂᒃ ᓱᐹᖅᑐᖃᑦᑕᕐᓂᕐᓂ ᑕᕝᕚᑭᓂᒃᓗ 

ᐊᑐᕐᓂᕐᓂ ᑕᐃᒪᖏᓐᓇᕐᓂᕐᒧᑦ ᖃᔅᓯᐅᓂᖏᓐᓂ, ᓄᓇᕘᑉ ᖁᑦᑎᓗᐊᖅᐸᓪᓕᐊᔪᓄᑦ ᖃᔅᓯᐅᓂᖏᓐᓂ ᐱᑎᑦᑎᓯᒪᔪᖅ 

ᐱᔭᕆᐊᖃᒻᒪᕆᒃᑐᒥᒃ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐱᔾᔪᑎᖏᓐᓂ. ᖃᐅᔨᒪᓇᕈᑎᑦ ᐊᓯᖏᓐᓂ 

ᓄᓇᓕᐅᔪᓂᑦ ᐃᑲᔪᖅᓱᐃᔪᖅ ᐊᑐᓕᖅᑎᑕᐅᓂᖓ ᑕᕝᕚᑭᑐᓗᐊᖅᑕᐃᓕᓂᕐᒧᑦ ᒪᓕᒐᖏᓐᓂ ᐊᑑᑎᖃᑦᑎᐊᕐᖢᓂ 

ᐋᖅᑭᒃᓯᒪᓂᐅᔪᖅ ᐃᑲᔪᕐᖢᓂ ᐱᐅᓯᒋᐊᕐᓗᒋᑦ ᑕᕝᕚᑭᓂᒃ ᓂᐅᕕᐊᒃᓴᖃᖅᑎᑦ ᒪᓕᑦᑎᐊᕐᓗᑎᒃ ᒥᒃᖠᒋᐊᖅᑎᑦᑎᓪᓗᓂᓗ 

ᒪᒃᑯᑐᓄᑦ ᐱᔭᐅᔪᓐᓇᕐᓂᖏᓐᓂ ᑕᕝᕚᑭᑦ. ᓄᓇᕗᒻᒥ ᒐᕙᒪᖓ ᑐᓂᓯᒪᑦᑎᐊᖅᑐᖅ ᐊᑐᓕᖅᑎᑕᐅᔪᓕᒫᖑᓗᑎᒃ ᓄᓇᕗᒻᒥ 

ᑕᕝᕚᑭᓄᑦ ᐃᓕᓐᓂᐊᕐᓃᑦ ᒪᓕᑦᑎᐊᕐᓂᕐᒧᓪᓗ ᐱᓕᕆᐊᒃᓴᖅ ᑐᕌᕆᓗᒍ ᐃᑲᔪᕐᓂᖅ ᒥᒃᖠᒋᐊᕐᓗᒍ ᐊᑦᑕᕐᓇᕐᓂᖓ 

ᐱᑎᑕᐅᔪᑦ ᑕᕝᕚᑭᓄᑦ ᐊᑐᕐᓂᕐᓂ ᓄᓇᕗᒻᒥ.  

